
Говор на амбасадорот Пол Волерс 

по повод започнувањето на кампањата  

“Владеење на правото” 

 29 февруари 2012 

 

Министер Беџети, почитувани претставници на медиумите, дами и господа, добро утро.   

 

Задоволство ми е што денес сум овде, со министерот за правда, Беџети, за да го најавиме 

почетокот на нашата кампања за подигање на јавната свест за владеење на правото, наречена “За 

општо добро.”  Никогаш не сум помислил дека една риба, неколку пчели, и една крава би можеле 

да се обединат за да работат за општото добро, но овие животни се всушност, многу паметни 

суштества. Благодарение на неколку креативни лица, наскоро ќе можете да ги видите овие и уште 

некои други животни, низ цела Македонија, како дел од кампањата за промовирање на концептот 

на владеењето на правото.  

 

Оваа широка кампања за подигање на јавната свест ги опфаќа општите начела на 

владеењето на правото, важни за сите граѓани на Македонија. Идејата за оваа кампања произлезе 

од верувањето дека законите не им припаѓа само на оние кои ги практикуваат - на судиите, на 

адвокатите, на обвинителите и на полицијата. Пристап до правдата и еднаков третман според закон 

е фундаментално право на секој граѓанин на оваа земја. А тоа право носи и некои одговорности. 

Како што сме истакнале и порано, јавноста е значаен партнер во владеењето на правото. 

 

Концептот за кампањата произлезе од оваа основна идеја, и започна со широка анкета, 

спроведена преку маркетинг агенцијата Футура, со граѓани од цела Македонија, припадници на 

различни етнички, образовни, социјални и религиозни групи. Преку оваа анкета, ние  испитавме 

колку граѓаните на Македонија ги познаваат законите, како и степенот до кој граѓаните ги ценат и 

почитуваат тие закони. Резултатите од анкетата ни помогнаа каде да ја фокусираме кампањатаи 

кои специфични теми да ги опфатиме, што ќе имаат најголемо значење за граѓаните на 

Македонија.  

 

Оваа кампања, која ќе се одвива на македонски и на албански јазик, ќе вклучи печатени и 

радио реклами, билборди, ТВ анимации, како и претставување на интернет и на социјалните 

мрежи. Кампањата ќе се емитува на медиуми што ја покриваат територијата на целата земја, и тоа 

во три фази, во текот на годинава. Попрецизно, оваа кампања ќе опфати седум централни теми од 

законот, а тие се: права на работниците, заштита на животната средина, слобода на говорот, борба 

против корупцијата, плаќање на данок, образование на децата, и пријавување на домашно 

насилство.  

 

Промоцијата на владеење на правото е една од највисоките приоритети на Владата на САД, 

не само тука во Македонија, туку   и во целиот регион и во светот. Владеењето на правото е исто 

така, еден од приоритетите на Владата на Македонија и денешното присуство на министерот за 

правда. го потврдува тој факт. Владата на Македонија изразува подготвеност за спроведување на  

важни реформи во судството и во други области од владеењето на правото, и ние ја поздравуваме 

таа заложба, што е неопходна за постигнување на целите на Македонија за евро-атлантската 

интеграција. Ова е уште една област во која Соединетите Држави и Македонија работат заедно кон 

заедничка цел.  

 

За американскиот народ, не постојат поважни вредности од владеењето на правото, 

унапредувањето на слободата, демократијата и човековите права. Како што рекол Антони Кенеди, 

судија во Врховниот суд на САД: “Кога ние [ Американците] зборуваме за владеење на правото, 

под тоа подразбираме  закони што  ја промовираат слободата, правдата, и еднаквоста.” Ние 

веруваме дека граѓаните на Македонија ги споделуваат овие вредности, што се рефлектира во 

Уставот на Македонија, во заложбите на земјата кон евро-атлантска интеграција   и во  искажаната 

цел на Македонија да се развива како  модерна демократија. Соединетите Држави и понатаму ќе ја 

поддржуваат Македонија и ќе обезбедуваат помош како поддршка за остварување на овие цели. 

Задоволни  сме што, преку оваа програма за владеење на правото, работиме да им помогнеме на 

властите во  Македонија. 

 

Исто така, би сакал да и се заблагодарам на екипата на маркетинг агенцијата ФУТУРА 2/2. 

Нивната напорна работа и разбирањето на важноста на овие теми беа  клучни за развојот на оваа 

креативна кампања што денес ја гледате. Се надевам и верувам дека нивните напори ќе ги натераат 

луѓето да размислуваат и да зборуваат за улогата на поединецот во владеењето на правото.  

Благодарен сум му на министерот за правда што веднаш  и со ентузијазам  ја поддржа оваа 

кампања, и за тоа што ми се придружи тука денес. Очекувам дека ќе го продолжиме нашето 

партнерство во работата кон посилно владеење на правото во Македонија. 

 

Исто така, би сакал да и се заблагодарам на министерката за внатрешни работи, 

Јанкуловска, за нејзината голема поддршка за оваа кампања, како и на поддршката што ја добивме 

од. Подготвеноста на овие министерства да ја поддржат кампањата со тоа што на нивните веб-

страници ќе постават линк до веб-страната на кампањата и ќе помогнат со дистрибуција на 

материјали, ја демонстрира ширината на темите покриени со оваа кампања и поддршката на 

министерствата за тие теми. 

 

Оваа кампања е само една од многуте настани и програми што Амбасадата на САД ги 

поддржува во склоп на концептот за владеење на правото. Oваа недела на пример, во соработка со 

Кинотеката на Македонија, ќе започне нашиот годишен Филмски фестивал, насловен “Закон 

филмови!” Фестивалот ќе прикаже некои од најдобрите филмови во американската 

кинематографија  кои ја обработуваат темата, владеење на правото и улогата на граѓанинот во 

обезбедувањето на интегритетот на правото.    

 

 Значи, во текот на годинва, сетете се на кампањата кога ке видите некоја лисица на билборд, 

или змија во весник, или пак риба која плива на вашиот телевизор; или ако сте доволно 

внимателни, ќе можете да слушнете звуци од пчели и папагали кога ќе го вклучите вашето радио. 

Нивните пораки се едноставни, но сепак витални за секое демократско општество; тие се исто 

толку важни во Соединетите Дражви, колку и во Македоија, и претставуваат темел за создавањето 

на една силна, стабилна и напредна демократија. Како што вели и логото на кампањата, тие 

навистина се за општо добро. 

Благодарам! 

 

 
 


